
1. Իրավական ակտի անհրաժեշտությունը (նպատակը)

         Որոշման նախագծի ընդունման անհրաժեշտությունը պայմանավորված է  բժշկական հաստատությունների պետության կողմից երաշխավորված բժշկական  oգնության եւ uպաuարկման  շրջանակներում մատուցվող ծառայությունների դիմաց փոխհատուցման համավճարային նոր եղանակի փորձարարական կիրառման հետ կապված հարաբերությունների (այuուհետ` Համավճար) որոշ բուժհաստատություններում հետագա շարունակական ներդրման համար անհրաժեշտ իրավական հիմքերի ստեղծման և գործընթացի հետագա կանոնակարգման, ինչպես նաև բժշկական հաստատությունների կողմից վճարովի մատուցվող ծառայությունների իրատեսական գների սահմանման անհրաժեշտությամբ, որոնք ոչ թե պետք է պակաս լինեն պետության կողմից տվյալ ծառայության համար վճարվող գումարի և համավճարի ընդհանուր գումարից, այլ գոյացած լինեն տվյալ ծառայության պատշաճ ձևով իրականացման համար անհրաժեշտ ծախսերից և նպատակ է հետապնդում բուժհաստատություններում վճարովի ծառայությունների մատուցման ներդրման համար անհրաժեշտ իրավական հիմքերի ստեղծման և գործընթացի հետագա կանոնակարգման  անհրաժեշտությամբ: 

2. Ընթացիկ իրավիճակը և խնդիրները  

Համավճարային սկզբունքով բժշկական օգնության և սպասարկման ծառայությունների մատուցումը  2010 թ.  հուլիսի 1-ից իրականացվում է «Արաբկիր  ԲՀ» ԵԴԱԻ-ում, իսկ 2010 թվականի դեկտեմբերի  1-ից այն ներդրվել է նաև  «Նաիրի բժշկական կենտրոն» և «Վ.Մալայանի անվան ակնաբուժական կլինիկա» փակ բաժնետիրականա ընկերություններում:  Սակայն նույն թվականին  դեկտեմբերի վերջին ՀՀ կառավարության 23.12.2010թ. N1762 –Ն որոշմամբ  վերախմբավորվել  և ուժը կորցրած էր  ճանաչվել 318-Ն որոշման 8-րդ հավելվածը,  ինչի արդյունքում համավճարային եղանակի ներդրման արդյունավետությունը, նպատակահարմարությունը և արդյունքների գնահատումը համավճարի կիրառման նշված կարճ ժամանակահատվածում հնարավոր չէ իրականացնել: Ուստի անհրաժեշտություն առաջացավ Հայաստանի Հանրապետության կառավարության 2004 թվականի մարտի 4-ի N318-Ն որոշման մեջ կատարել նշված լրացումը` բուժհաստատություններում համավճարի նոր եղանակի կիրառման արդյունավետության և նպատակահարմարության ուսումնասիրությունը շարունակելու համար: 

Նախագծով նախատեսվող միյուս փոփոխությունը պայմանավորված է նրանով, որ ներկայումս ՀՀ կառավարության   2004 թվականի մարտի 4-ի N318-Ն որոշման մեջ ամրագրված է որ բժշկական հաստատության կողմից վճարովի մատուցվող ծառայությունների արժեքը չի կարող պակաս լինել պետության կողմից տվյալ ծառայության համար վճարվող գումարի և համավճարի ընդհանուր գումարից: Նկատի ունենալով որ առողջապահական բնագավառին հատկացվող սահմանափակ պետական բյուջեի միջոցների շրջանակներում պետական պատվերի շրջանակներում մատուցվող ծառայությունների համար հաշվարկվող գները շատ հաճախ ամբողջովին չեն ծածկում տվյալ ծառայության իրկանացման ինքնարժեքը, և նշվածը շտկելու համար ներդրվել է համավճարային սկզբունքի կիրառումը, ապա անհրաժեշտ է որ բուժհաստատությունների վճարովի ծառայությունների իրականացման համար գները սահմնավեն ոչ  թե պետպատվերի և համավճարի գումարների չափով, այլ լինեն իրատեսական և գոյացած լինեն տվյալ ծառայությունների պատշաճ որակով մատուցման համար անհրաժեշտ իրական ծախսերից:    

3. Կարգավորման նպատակը և բնույթը

Նշված նախագծի ներդրմամբ հնարավոր կլինի բուժհաստատություններում շարունակել իրականացնել  բժշկական օգնության և սպասարկման ծառայությունների դիմաց փոխհատուցել պետության կողմից երաշխավորված բժշկական օգնության և սպասարկման շրջանակներում հիվանդների բուժման համար պատվիրատուի կողմից սահմանված գների և բուժհաստատության կողմից նույն ծառայության համար հաշվարկված իրական ծախսերի տարբերությունը, այսինքն ծառայությունների համար փոխհատուցել իրական գներով, ինչն իր հերթին կանխատեսելի կդարձնի բժշկական ծառայությունների ֆինանսական հատուցումը բնակչության համար: Նախագծի ընդունման արդյունքում հնարավոր կլինի շարունակել համավճարի ներդրման գործընթացը և գնահատել վերջինիս ներդրման արդյունքները, ինչպես նաև հնարավոր կլինի բուժհաստատություններում համավճարի սկզբունքի ներդրման գործընթացին զուգահեռ ավելի արդյունավետ կանոնակարգել նաև բուժհաստատությունների կողմից վճարովի մատւցվող ծառայությունների գնագոյացման գործընթացը: 
         4. Նախագծի մշակման գործընթացում ներգրավված ինստիտուտները և անձիք

       Նախագիծը մշակվել է ՀՀ առողջապահության նախարարության աշխատակազմի իրավական ապահովման բաժնի և Հայաստանի Հանրապետության առողջապահության նախարարության աշխատակազմի առողջապահական էկոնոմիկայի վարչության կողմից::

  5. Իրավական ակտի կիրառման դեպքում ակնկալվող արդյունքը
Իրավական ակտի ընդունման արդյունքում ակնկալվում է, արտոնյալ պայմաններով բժշկական ծառայությունների տրամադրումը իրականացնել  համավճարային սկզբունքի կիրառմամբ, ինչը նշանակում է որ բժշկական օգնության և սպասարկման շրջանակներում հիվանդների բուժման համար պատվիրատուի կողմից սահմանված գների և նույն ծառայությունների համար հաշվարկված իրական ծախսերի տարբերությունն կվճարվի հիվանդի կողմից, այսինքն պետության կողմից երաշխավորված ծառայությունների համար փոխհատուցումը կիրականացվի իրական գներով: Ակնկալվում է նաև, որ կկարգավորվեն բուժհաստատությունների կողմից մատուցվող բժշկական օգնության և սպասարկման վճարովի ծառայությունների գները, վերջիններս գոյացած կլինեն տվյալ բուժօգնության շրջանակներում մատուցվող ծառայությունների իրատեսական ծախսերից և կկազմեն վերջիններիս հանրագումարը, կլինեն իրատեսական և ոչ թե կամայականորեն որոշված  գին:  
       ՀՀ ԱՌՈՂՋԱՊԱՀՈւԹՅԱՆ ՆԱԽԱՐԱՐ`                                              Հ.ՔՈւՇԿՅԱՆ

